
రాధామాధవసంవాదము











		
స్వామి ముకుందుఁ డచ్యుతుఁడు వారిజనాభుఁడు శేషశాయి న

న్నేమనె; నేమి చెప్పుమనె; నేమని పంపెను ; నిన్ను నేమనెన్.

	క.	
అదియుండె నేను వ్రాసిన, పదపద్యములెల్లఁ జదివి భావముఁ గనెనా

బదు లేమి పంపెఁ దెమ్మని, పొదలుచు నాలేఖఁ గొనుచుఁ బొలఁతుక నగుచున్.

	క.	
పత్త్రికల వ్రాయుజాణకు, బత్త్రికలను వ్రాయు టేమిప్రౌఢి యటంచున్

బత్త్రికఁ జనుగవపై నిడి, పత్రార్థము సొమ్ముఁ దెమ్ము పత్రిక యనుచున్.

	ఆ.	
చిలుకతోడఁ గొంతసేపు మాటాడుచు, మొదలుకొనినచోటె మొదలు గాఁగ

నాల్గుచరణములును నాలుగువిధములై, తనరుపద్య మిట్టులనుచుఁ జదివె.

	క.	
తలఁచినఁ గలసెద రాధా, తలపడు మరుశరములకును దలఁకకు రాధా

నెల నిఁకఁ దలఁపకు రాధా, కల చిలుకలపలుకులకును గలఁగకు రాధా.

	వ.	
అని చదువుకొని తచ్చాతుర్యంబునకు మెచ్చుచు నీపాటికటాక్షంబున్నదే యశోదా

గర్భరత్నాకరరాకాసుధాకరున కని తన పెంపుడుచిలుకను బ్రియంబు దొలఁక

దువ్వుచు నీవల్ల నుల్లం బీపాటిచల్లదనంబున నుల్లసిల్లె. శుకకులరత్నాకరరాకా

సుధాకరా! ద్వారకాపురం బేకరణి నుండె నందలి వింత లేచందంబున నుండె నందు

గోవిందుం డేయందంబునఁ గొలువై యుండె నంతయుఁ దెలియఁ బలుకవలయు

ననిన రాధికావధూతిలకంబునకు ముద్దుచిలుక యిట్లనియె.

	సీ.	
అష్టదిక్పరిచుంచితాభ్రంకషవిచిత్ర, గోపురం బలద్వారకాపురంబు

మహీపదాంభోజాతమణిమయమహనీయ, నూపురం బలద్వారకాపురంబు

సకలవైభవభోగసరణిపరాజిత, గోపురం బలద్వారకాపురంబు

కమలాంబకునిఁ గన్నకమలాలయకు నుండఁ, గాఁపురం బలద్వారకాపురంబు



	 







	గీ.	
నీలపద్మమహాపద్మనిరుపమాన, విజయకరశంఖవరకుందవినుతమకర

కచ్ఛపముకుందశోభితఘనలసదల, కాపురం బగు నలద్వారకాపురంబు.

	చ.	
పురవరసౌధవాటముల బోటులపాటలఁ జంద్రకాంతముల్

గరఁగి ప్రవాహముల్ దివిముఖంబున రా వినువాఁక యంచుఁ ద

త్తరమున వేకువన్ సురవితానము, తాపము సేయఁ గ్రుంకుచో

"హరిరొ హరీ" యటంచుఁ బరిహాసము సేయుదు రవ్విలాసినుల్.

	చ.	
అలరెడివీటివజ్రమయహర్మ్యరుచు ల్దివిఁ గప్పఁ బల్కుతొ

య్యలిఁ గనుఁగొంటి నంచు నపు డానరవాహనపుత్త్రువేశ్యకున్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 4 ఫిబ్రవరి 2022న 03:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

